
Réponse de Monsieur le Vice-Premier ministre, ministre de l'Économie, Etienne Schneider, à la 
question parlementaire n* 688 du 13 mai 2019 de Madame la députée Martine Hansen et de

Monsieur le député Michel Wolter

De Projet vum potentielle Bau vun engem Google Datenzenter war de 27. Maerz 2019 Sujet vun enger 
Aktualitéitsstonn an der Chamber. An deem Kader ass kioer ervirgestrach ginn, dass d'Implantatioun 
vun engem Datenzenter zu Biissen e Prozess ass, deen, ewéi dat üblech ass, e puer Etappen huet. Esou 
muss als alleréischt d'Gemeng Biissen déi Terrainen am Kader vum PAG ëmklasséieren, 1er an enger 
nëchster Phase en detailléierte Projet ka proposéiert ginn.

Ail d'Prozedure ginn am Respekt vun den aktuelle Gesetzer ofgewéckelt, ewéi bei ail aner 
Investissement och.

Déi Terrainen, em déi et zu Biissen geet, eegenen sech wéinst der Lag an der Proximitéit zu den 
Héichspannungsleitunge vu CREOS prinzipiell dofir, fir eng Aktivitéitszone ze realiséieren.

De Staat huet deemno och eegenen Intérêt un deenen Terrainen fir ekonomesch Aktivitéiten do 
kënnen ze plangen. Et ass dowéinst och festgehalen, dass de Staat déi Terrainen ka kafen, falls de 
Projet vum Bau vun engem Datenzenter sech net géif realiséieren kënnen.

D'Konditioune sinn esou gehalen, dass an esou enger Hypotheese, keng Spekuiatioun a kee Bénéfice 
op deene betreffenden Terrainen ka realiséiert ginn.

Et sief dobai ënnerstrach, dass de Projet vun engem Datenzenter vu Google zu Biissen en extrem 
wichtege Projet ass, deen den Efforten vun der ekonomescher Diversifikatioun vu Lëtzebuerg 
Rechnung dréit. Eng Implantatioun hei am Land vun engem vun de bekanntesten Acteuren am Berâich 
vun der digitaler Ekonomie hàtt e laangfristeg positiven Impakt op d'Entwécklung vum Standuert 
Lëtzebuerg. Esou ass d'Regierung och der Meenung, dass een ail Effort soll maachen, fir dass dee 
Projet ka realiséiert ginn.


